
				Kaca iki durung katitiwaca
꧋ꦥꦩ꧀ꦧꦶꦏꦏ꧀ꦏꦶꦥꦸꦤ꧀ꦥꦩꦸꦭꦁꦔꦤ꧀ꦝꦺꦴꦏ꧀ꦠꦼꦂꦭꦸꦲꦸꦂ꧉

꧋ꦲꦶꦁꦏꦗꦮꦺꦤ꧀ꦎꦁꦏ 33꧈ꦲꦶꦁꦒꦺꦴꦭꦺꦴꦔꦤ꧀ꦏꦿꦺꦴꦤꦶꦏ꧀ꦱꦩ꧀ꦥꦸꦤ꧀ꦏꦕꦫꦶꦪꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦏꦭꦠꦁꦒꦭ꧀ 16 ꦄꦒꦸꦱ꧀ꦠꦸꦱ꧀ꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏꦥꦩꦸꦭꦁꦔꦤ꧀ꦝꦺꦴꦏ꧀ꦠꦼꦂꦭꦸꦲꦸꦂꦲꦶꦁꦨꦠꦮꦶꦱꦩ꧀ꦥꦸꦤ꧀ꦏꦧꦶꦏꦏ꧀꧈ꦲꦶꦁꦔꦤ꧀ꦝꦥ꧀ꦥꦸꦤꦶꦏꦔꦤ꧀ꦝꦂꦫꦏꦼꦤ꧀ꦱꦮꦠꦮꦶꦱ꧀ꦩꦼꦁꦒꦃꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦥꦩ꧀ꦧꦶꦏꦏ꧀ꦏꦤ꧀ꦮꦲꦸ꧉

꧋ꦥꦩꦸꦭꦁꦔꦤ꧀ꦝꦺꦴꦏ꧀ꦠꦼꦂꦭꦸꦲꦸꦂ (Geneeskundige Hoogeschool) ꦲꦶꦁꦮꦺꦭ꧀ꦠꦼꦥꦿꦺꦝꦼꦤ꧀꧈ꦲꦶꦁꦏꦁꦏꦧꦶꦏꦏ꧀ꦏꦭ 16 ꦄꦒꦸꦱ꧀ꦠꦸꦱ꧀ 1927꧉

꧋ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦗꦩ꧀ 9.30 ꦲꦺꦚ꧀ꦗꦶꦁ꧈ꦲꦶꦁꦥꦥꦤ꧀ꦥꦉꦥꦠ꧀ꦠꦤ꧀ꦥꦩꦸꦭꦁꦔꦤ꧀ꦝꦺꦴꦏ꧀ꦠꦼꦂꦭꦸꦲꦸꦂ꧈ꦱꦩ꧀ꦥꦸꦤ꧀ꦏꦠꦶꦔꦭ꧀ꦱꦼꦱꦏ꧀ꦢꦺꦤꦶꦁꦥꦫꦲꦶꦁꦏꦁꦧꦝꦺꦲꦚ꧀ꦗꦼꦤꦼꦁꦔꦶꦥꦩ꧀ꦧꦶꦏꦏ꧀ꦏꦶꦥꦸꦤ꧀ꦥꦩꦸꦭꦁꦔꦤ꧀ꦭꦸꦲꦸꦂꦮꦲꦸ꧈ꦔꦤ꧀ꦠꦺꦴꦱ꧀ꦏꦛꦃꦲꦶꦁꦏꦁꦭꦗꦼꦁꦏꦥꦼꦏ꧀ꦱꦱꦩꦶꦗꦸꦩꦼꦤꦼꦁꦮꦺꦴꦤ꧀ꦠꦼꦤ꧀ꦲꦶꦁꦱꦗꦮꦶꦤꦶꦥꦸꦤ꧀ꦏꦺꦴꦫꦶ꧉ꦢꦺꦤꦺꦥꦫꦭꦸꦲꦸꦂꦲꦶꦁꦏꦁꦱꦩꦶꦲꦚ꧀ꦗꦼꦤꦼꦁꦔꦶ꧈ꦲꦶꦁꦒꦶꦃꦥꦸꦤꦶꦏ꧇ꦥꦫꦭꦶꦢ꧀ Raad van Indie꧈ꦥꦔꦂꦱꦠꦸꦮꦶꦤ꧀ꦥꦫꦮꦂꦒꦤꦶꦥꦸꦤ꧀ꦥꦺꦴꦊꦏ꧀ꦱꦿꦢ꧀꧈ꦥꦫꦝꦶꦫꦺꦏ꧀ꦠꦸꦂꦱꦮꦂꦤꦶꦤꦶꦁꦝꦺꦥꦂꦠꦼꦩꦺꦤ꧀꧈ꦏꦁꦗꦼꦁꦒꦸꦱ꧀ꦠꦶꦥꦔꦺꦫꦤ꧀ꦲꦢꦶꦥꦠꦶꦲꦂꦪꦩꦁꦏꦸꦤꦒꦫꦩꦶꦮꦃꦒꦂꦮꦢꦊꦩ꧀ꦒꦸꦱ꧀ꦠꦶꦏꦁꦗꦼꦁꦫꦠꦸꦠꦶꦩꦸꦂ꧉ꦏꦗꦮꦶꦥꦸꦤꦶꦏ꧈ꦥꦫꦥꦔꦒꦼꦁꦔꦶꦁꦤꦒꦫꦶ꧈ꦩꦶꦭꦶꦠꦺꦂ꧈ꦒꦼꦩꦶꦤ꧀ꦠꦼ꧈ꦠꦸꦮꦶꦤ꧀ꦥꦔꦿꦺꦃꦲꦶꦁꦥꦩꦸꦭꦁꦔꦤ꧀ꦭꦸꦲꦸꦂꦠꦸꦩꦿꦥ꧀ꦲꦶꦤ꧀ꦱꦶꦚꦸꦂꦱꦲꦥꦫꦒꦸꦫꦸꦤꦶꦥꦸꦤ꧀ꦭꦸꦲꦸꦂꦥꦶꦱꦤ꧀꧉ꦩꦏꦠꦼꦤ꧀ꦲꦸꦒꦶꦏꦛꦃꦥꦫꦝꦺꦴꦏ꧀ꦠꦼꦂ꧈ꦏꦺꦴꦤ꧀ꦱꦸꦭ꧀ꦭꦶꦁꦤꦒꦫꦶꦩꦺꦴꦚ꧀ꦕ꧈ꦥꦫꦱꦼꦠꦸꦝꦺꦤ꧀ꦭꦤ꧀ꦥꦫꦫꦺꦝꦏ꧀ꦠꦸꦂꦫꦶꦁꦱꦼꦫꦠ꧀ꦏꦧꦂꦲꦶꦁꦏꦁꦱꦩꦶꦲꦚ꧀ꦗꦼꦤꦼꦁꦔꦶ꧉ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦗꦩ꧀ 10 ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦏꦁꦗꦼꦁꦠꦸꦮꦤ꧀ꦲꦶꦁꦏꦁꦮꦶꦕꦏ꧀ꦱꦤꦒꦸꦥꦼꦂꦤꦸꦂꦗꦺꦤ꧀ꦢꦿꦭ꧀ꦫꦮꦸꦃ꧈ꦥꦩ꧀ꦧꦶꦏꦏ꧀ꦏꦶꦁꦥꦩꦸꦭꦁꦔꦤ꧀ꦭꦸꦲꦸꦂꦢꦶꦥꦸꦤ꧀ꦮꦶꦮꦶꦠ꧀ꦠꦶꦢꦺꦤꦶꦁꦥꦢꦸꦏꦠꦸꦮꦤ꧀ꦝꦶꦫꦺꦏ꧀ꦠꦸꦂꦎꦤ꧀ꦢꦼꦂꦮꦶꦱ꧀꧈ꦱꦺꦴꦱꦺꦴꦫꦃꦲꦶꦥꦸꦤ꧀ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦏꦢꦺꦴꦱ꧀ꦲꦶꦁꦔꦤ꧀ꦝꦥ꧀ꦥꦸꦤꦶꦏ꧇

